
 
 

 

學佛的終極目標 
1999 年 10 月 23 日 

善男子，我唯得此憶念一切諸佛平等境界無礙智慧普見法

門。 

如諸菩薩摩訶薩無量智慧具足圓滿清淨行門，豈能了知所

有邊際。 

1.所謂智光普照差別境界念佛門，常見諸佛種種國土宮殿莊

嚴悉現前故。 

2.令安住種種增上意樂念佛門，隨諸眾生心之所樂皆令見佛

得清淨故。 

3.令安住究竟佛力念佛門，令入如來十種力中隨順行故。 

4.令安住種種如來究竟正法念佛門，見一切佛演說正法咸聽

聞故。 

5.遍照十方無差別藏念佛門，普見一切諸世界中等無差別諸

佛海故。 

6.入不可見極微細處念佛門，徹見一切微細境中如來神變自

在事故。 

7.住種種劫念佛門，於一切劫常見諸佛施作佛事，咸親近故。 

8.住一切時念佛門，於一切時常得見佛，與佛同住不相離故。 

9.住一切剎念佛門，一切剎土咸見佛身超過世間無等比故。 

10.住一切世念佛門，隨於自心所有樂欲，普見三世諸如來故。 

11.住一切境念佛門，普見一切諸境界中諸佛相續咸出興故。 

12.住一切性寂滅念佛門，於念念中見一切剎一切諸佛示涅槃

故。 

13.住一切時處念佛門，於一日中見一切佛從其住處而往化故。 

14.住一切境廣大念佛門，見一切佛結跏趺坐一一佛身滿法界

故。 

15.住一切法微細念佛門，於一毛孔見不可說諸佛出興，咸至

其所而承事故。 

16.住剎那際莊嚴念佛門，於一念中見一切剎皆有諸佛成等正

覺現神變故。 

17.住一切法念佛門，見一切佛出興於世以智慧光轉法輪故。 

18.住自在心念佛門，隨其自心所有欲樂，一切如來現其影像

咸得見故。 

19.住一切業念佛門．能隨法界一切眾生所修行業為現其身令

覺悟故。 

20.住一切神變念佛門，見一切佛住於廣大香水海中坐蓮華臺

普現神變滿十方故。 

21.住等虛空界念佛門，觀察如來所現身雲莊嚴法界虛空界故。 

○如是等無量無數念佛門而我云何能知能說彼功德行。 

（節錄 華嚴經入法界品吉祥雲章） 

淨空法師專集網站(簡)製作 

